PROCESVERBAL
| MBLEDHJES SE X TE REGULLT TE KOMITETIT PER POLITIKE DHE FINANCA TE
KOMUNES SE VITISE

Mbledhjen e thirri dhe e kryesoi z.Naim Pira, kryesues i Kuvendit t&€ Komunés sé Vitisé.

Mbledhja éshté mbajtur mé 02.11.2015 (e héné ) né Zyrén e drejtorit té Administratés, duke
filluar me puné né ora 10 h.

Né mbledhje prezantuan 7 anétaré té Komitetit pér Politiké dhe Financa. Té pranishém ishin
edhe nénkryetari i Komunés z. Hasan Aliu, drejtorét e drejtorive pérkatése, zyra e OSBE-ség, ,
mjetet e informimit dhe zyrtarja e Zyrés Ligjore. Pasi u konstatua se prezent jané té gjithé
anétarét té KPF-s&, andaj kemi kuorum, kryesuesi i Kuvendit e shpalli t& hapur mbledhjen.

Kryesuesi: Pérshéndetje dhe miré se keni ardhur né mbledhjen e X té rregullt té KPF-sé!

Mé lejoni sé pari té pérshéndes nénkryetarin e Komunés z.Hasan Aliun dhe ju té respektuar
anétaré té KPF-s&, OSBE-ng, anétaren e komitetit me aftési té vecanta, e cila éshté kétu si dhe
anétarét e komitetit pér pjesémarrjen e qytetaréve né vendimmarrje, media té shkruara dhe ju
gjithé té pranishém. Para se té kalojmé né rendin e dités: A ka dikush nga ju anétaré ndonjé
pyetje, ndonjé propozim?, fjala éshté pér ju. Pasi nuk ka té interesuar pér diskutim paraqes kété:

Rend dite

Shqyrtimi i procesverbalit nga mbledhja e IX e KPF -sé té Vitisé.

Pasqyrat financiare té buxhetit komunal pér periudhén janar- shtator 2015.

Draft strategjia komunale kunder dhunes né familje dhe plani i veprimit 2016-2018
Propozim Rregullore mbi pérshkrimin e detyrave té punés té punétoreve arsimor.
dhe organizimi e punés né institucionet edukativo - arsimore né komunén e Vitisé .
5. Propozim vendim pér aprovimin e Planit té Punés té Komitetit Konsultativ pér
Personat me Aftési té Kufizuara pér vitin 2016 .

6. Propozim vendim pér aprovimin e Planit té Punés té Komitetit Konsultativ pér
Pjesémarrjen e Qytetaréve né Vendimmarrje pér vitin 2016.

PWNPRE

Kryesuesi: A ka dikush rreth rendit té dités ju lutem?, nése nuk ka e hedhim né votim pér
miratim. Konstatoj se me vota unanime miratohet rendi i dités.

Si piké té paré té rendi té dités kemi
1. Shqyrtimi i procesverbalit nga mbledhja e nénté e Kuvendit Komunal té Vitisé.



A ka dikush rreth pikés té rendit té dités?, hapim debat. Nése nuk ka e hedhim né votim pér
miratim kété piké té rendit té dités. Konstatoj se me vota unanime miratohet pika e paré e rendit
té dités.

Si piké té dyté te rendit té dités kemi:

2. Pasqyrat financiare té buxhetit komunal pér periudhén janar- shtator 2015

Ftoj drejtorin e drejtorisé pérkatése gé ta merre fjalén rrethe késaj pike té rendit té dités.

z.lbrahim Rama. Pérshéndetje pér té gjithé té pranishmit, si zakonisht pér qdo tre muaj
drejtori pér financa ekonomi dhe zhvillim ka pér obligim ligjor té parages para KPF-sé dhe para
kuvendit ekzekutimin e buxhetit té aprovuar té vitit, pér vitin e kaluar éshté fjala pér buxhetin e
aprovuar vitin e kaluar éshté fjala pér buxhetin e vitit 2015. Pasi materialin e keni marré me kohé
nuk do té ju marré ma shumé kohg, pér pyetje pérgjigje jam né dispozicion tu ndihmojé.

Kryesuesi: Faleminderit drejtor! Hapim debat rreth késaj pike té rendit té dités.

znj.Mirlinda Sadiku: Drejtor, do té ishte miré gé né seancé té na sjellésh edhe listén
subvencioneve gé i ka ndaré kryetari, se gogjo njé pérqindje té larté e ka béré né ndarjen e
subvencioneve, e ka kérkuar Bekimi gé disa seanca, ndoshta njé fleté mé tepér nuk do té
shkaktonte dém. Ajo cka mé intereson te shifra 13509, fage numér 4, éshté njé shumé gogja e
madhe 107615 euro: A ke mundési me na treguar cka jané kéto pajisje tjera? Pastaj pér projektet
gjithmoné komitet e kemi dhéné vérejtjen qé kur jané asfaltuar rrugét me ditur se cilat rrugé
megjithaté nuk jané sjellur kilometrat se sa jané shtruar né Beguncé, Gérmové, Goshicé, Kabash,
prandaj nuk do té prishte puné me na i dhéné péraférsisht se sa kilometra jané shtruar, sa té
holla jané shpenzuar. Prapé shérbime kontraktore tjera te buxheti dhe financa 6823 euro nuk
specifikohet se cka, kjo po kalohet gjithmoné me pérsérit veten, po pérséritet cdo komitet qé nuk
po specifikohet. Sa i pérket drekave zyrtare, mé doréshtrénguari éshté treguar kryesuesi, sepse
né gofté se e sheh né ményré kumulative shuma po na del gogjo e larté, gati 18000 euro veg
dreka zyrtare. Po ashtu prapé drejtori i Arsimit 1117 euro, edhe mé intereson drejtor tek
administrata dhe personeli furnizim me veshmbathje 1140 euro, po mé intereson kush ka ble
ndonjé katllék, mé intereson pér ¢faré lloj veshmbathje.

z.Bekim Azizi: Kjo piké éshté e réndésishme, sepse japim njé raport né bazé shpenzimeve gé
jané béré, té buxhetit qé éshté planifikuar, até gé na preokupojné gé jané shembull shérbime
kontraktuese tjera gé njé pjesé e madhe éshté te Drejtoria e Rinisé, te shérbimet intelektuale té
ndryshme, ndoshta pak na i jep njé sgarim, fage 3, 10900 euro, na jep njé sgarim né fund, e
shohé se te shpenzimet kapitale né krahasim me vitet tjera né kété vit éshté pak ma miré edhe se
pér mua prapé éshté e vogél 40%, se mendoj pér 9 muaj sé paku 60% u dashté mu kané, mirépo
éshté njé lévizje pér té miré né krahasim me vitin e kaluar, dhe te pagesat gé shihet gé jané bérg,
shihet se te pagesat jané mbetur né gjysmé se nuk jané béré pagesat komplete. Te subvencionet
e shohé te Drejtoria e Bujgésisé vetém 15 mijé euro jané dhéné prej 94 mijé euro qé jané té
ndara. Te hyrat vetanake té tatimit né proné, vetém shihet se éshté njé ngecje, mendoj qé kété
tre mujor vetém ndoshta pak merret ma seriozisht pér mi rrité kéto vlera, kemi edhe njé pjesé té
mobilet, nuk e di ndoshta ka pas furnizim pér shkolla, ga mé ra né sy te mirémbaijtja dhe riparimi i
automjeteve, kété 17 mijé euro, ndérsa vitin e kaluar i kemi pasur 10 mijé, kétu éshté njé rritje e
madhe te pas parasysh se njé pjesé té kerreve vitin e kaluar i keni marré té reja.

z.Daut Xhemajli: E réndésishme sipas meje éshté gé kété 9 mujor né aspektin negativ te
shpenzimi i buxhetit pér projekte kapitale, pér mua éshté brengosése vitin e kaluar péraférsisht
njéjté ka gené edhe e kemi pas fal se ka qgené viti i paré i geverisjes edhe véshtirésité,
inkorporimin, problematikat etj, po tash po e shohé se nuk éshté faji i udhéhegjes sa éshté
funksionimi i administratés, sepse me shpenzu kété buxhet uné ndoshta e kam parasysh edhe

¢éshtjen se éshté fundi i vitit, tash jemi né néntor, por problemi éshté se éshté kané planifikuar
gé mu hargju ky buxhet né kété formé edhe kété 9 mujor kemi kété pérgindje té vogél, del qé as
planifikimi e as realizimi i projekteve nuk éshté né rregull té pasur parasysh vonesat né planifikim
té projekteve té realizimit, procedura tani né realizimin e projekteve. Ndoshta pér drejtorin éshté
me rendési me dité a ka pasur tejkalime té kétyre afateve, a ka pasur vérejtje té kompanive e
tjera pse nuk éshté realizua, do me thané ky buxhet ose shpenzimi i kétij buxheti, por te pas
parasysh se na jemi né fund té kétij viti e administratat duhet me u merr me planifikimin e
buxhetit té vitit tjetér, uné mendoj se e njéjta do na ndodh edhe vitin tjetér, nuk dua me zgjat ma
shumé me mos planifikime tjera, sepse kjo kam menduar se ka me ndryshu, po nuk mund me u
ndryshu pérkundrazi po duket se ka edhe ngecje, keq éshté se brenda administratés punét nuk
kryhen edhe ju duhet me marré me kontrata né vepér, kishe me i krye ato puné. Uné ménoj se
éshté keq edhe ky shpenzim i buxhetit né kété kategori duhet me u ndérpre, e njéjta éshté edhe
ajo shérbime intelektuale, edhe aty nja 10 mijé euro, nuk éshté ¢éshtja te shuma, po mendoj sa a
ka gené e domosdoshme ajo nuk e di, po mendoj se nuk éshté miré, siviet kemi dénime nga
gjykata dyfish ma shumé. Uné kam njé breng se gjithé kjo shumé ka mbetur pér tu hargju né
tremujorin e fundit dhe duke u ngutur pér té pérfunduar punimet mundet dicka me meté keq.
Tani te projektet kapitale, uné mendoj se éshté defekt gé nuk po merremi si administratg, te
shpenzimi analitik i shpenzimeve, do firma begi miré i kané vu lidhjet me komunén dhe a kané
drejté a nuk kané drejté ajo éshté géshtje tjetér. Vérejtje te té hyrat kam te shfrytézimi i
hapésirés publike edhe kjo faré qiraja pér hapésirat publike, gé uné mendoj se edhe nuk éshté e
planifikuar drejté edhe e realizuar shumé pak, gé mendoj se duhet me i kushtua kujdes ma
shumé.

z.5ami Demelezi: Ma |Iéshoj rendin Dauti dhe lidhem me ty, kur viti paré ka pérfunduar shumé
miré viti i dyté mendoj se do té pérfundoj shkélqgyeshém, e dimé se gjithheré synohet té arrihet
100%, mirépo edhe shifra prej 82.02 % e ekzekutimit té buxhetit konsideroj se éshté njé shifér né
nivelin gé knagé, gjithashtu edhe shkalla e inkasimit prej 84.06% konsideroj se éshté né kété
nivel, mirépo edhe uné si Mirlinda po thuaje se pér ¢do tre mujoré po themi se kéto pajisje té
tjera, p.sh.: edhe uné kam kété vérejtje, thjesht le té thuhen 2 apo 3 e pastaj té tjera, ama me
dité pak a shumé se ku dh gka kemi té béjmé me kété, dhe krejt né fund konsideroj se pérfundimi
i vitit do té jeté buxheti i shpenzuar afér 100%.

z.Ali Bajrami: Pjesa dérmuese e vérejtjeve kétu u thané, uné isha ndal te pasqyrat qé i ka
pérgatitur drejtori i Financave, nése i marrim i shikojmé té gjitha drejtorité shpenzimi i buxhetit
népér té gjitha drejtorit e ka kaluar 80%-shin, projektet e parapara, ato qé kané gené té votuara
edhe gé i kemi realizuar 45%, kur té marrim edhe afatin kohoré deri sa kemi, deri né fund té vitit,
besoj se té gjitha do té kryhen né ményrén ma té miré té€ mundshme. Ato gé i kam analizuar, gé
meé kané ra né sy, se kéto dreka zyrtare jané bé aq té famshme se po mendon dikush a mos éshté
ti qu né shpi, merre DKRS-nég, Zyrén e Kryetarit dhe Drejtoriné e Arsimit, drejtorit tjera, pjesa
dérmuese asnjé cent nuk e ka shpenzu. do me thané jané shumé té pérgjegjshém sa i pérket
buxhetit edhe nuk éshté njé geveri se éshté tu jetua né lluks, por vetém ato qa jané té
domosdoshme. Njé sqarim drejtor, shpenzimet postare kodi 13 330 4680 euro, kétu te pasqyrat
té hyrat vetanake té planifikuara dhe té realizuara népér disa drejtori kemi ngritje té hyrave, né
disa kemi njé pérgindje ma té ulté po ato kané gené té planifikuara, ku planifikimi mund me
déshtu me realizimin. Tjetra gka kam, shpenzimet 2014 - 2015 pér 18 mijé euro gé jané ma pak, e
kemi diskutu shumé kété c¢éshtje, shumé faktor kané ndikuar pér kété zvogélimin e té hyrave
vetanake, besoj se me njé angazhim do té kemi edhe aty pérmirésim té pérqindjes. Prezantimin
analitik, ku jané asfaltimi i rrugéve rurale, me pérjashtim té 2-3 fshatrave, pjesa tjetér éshté né
realizim e sipér, gé edhe ato besoj se do té pérfundojné né afatin ligjor.

Kryesuesi: Pasi nuk kemi tjeré pér té diskutuar, kisha lut drejtorin ta merr fjalén se u shtruan
njé numér i madhe i pyetjeve.

z.lbrahim Rama: Uné té gjitha kritikat i marré normale dhe ato kur kané politik brenda dhe ato
pyetje kur nuk kané politik. Uné i béra gati dy vite para juve tu rréfye pér punén e drejtorisé edhe
komplet té geverisé komunale dhe ¢do heré jam mundu deri sot dhe do té€ mundohem deri né
fund té mandatit, g& me gené shumé i singerté né ményré profesionale jo politike dhe até té jeni
shumé té sigurt qé ka me ndodh késhtu dhe né kété kuptim do ti jap edhe pérgjigjet. Disa pyetje
nuk kané edhe pérgjigie kur béhen né ményré paushall, pasqyrat financiare kané njé kuptim,
paragesin shpenzimin e buxhetit, qé e keni miratu ju ma pak ma shumé kéto nuk e kané kuptimin
vetém mu krahasua me até qé e kemi aprovuar. Njé pyetje ishte se mua pérheré mé béné
pérshtypje edhe pérheré jam mundu me shpjegu né ményré té singerté, profesionale pse né
investime kapitale pérgindja e vogél, gjitha kategorité ekonomike né pérgindje jané né nivel té
knagshem dhe kétu uné e kam shpjegu edhe né KPF-né e kaluar edhe kam thané se té gjitha
shpenzimet pér té gjitha kategorité ekonomike i kemi me planifikim té alukimit té mjeteve né qdo
tremujor, ne kemi arrité gé me 30 shtator ti kemi mjetet e té gjitha projekteve qé do ti kryem, kjo
éshté e siguruar, Ekzekutimi né teren me thané qé nuk kemi vérejtje gaboj, nuk po tregoj drejté,
kemi vérejtje po nuk jané vérejtje té karakterit gé do té na i prishin substancén e investimeve
kapitale. Ne jemi mundu me vendos njé disipliné ku ¢do dité né ora 8 me dhéné raport pér punét
gé jané krye dhe njé disipline e fort financiare jam mundu me instalu qé nuk ka puné pa u
pérfundu me u pagua. Te té hyrat vetanake, po éshté njé sfidé e geverisé komunale dhe ne po
mundohemi qé ta béjmé rritjen e té hyrave vetanake népérmjet inkasimit, njé defekt pér té éshté
edhe falja e borgjéve, kjo ka ndiku shumé né qytetaret qé nuk e kané pagua pjesén e obligimeve
té tatimit né proné, me ardhjen e udhézimit administrativ para dy jave pér pagesén e borgjeve ka
fillua rritja e pagesave dhe do té ju afrohemi vlerés sé planifikuar. Disa parametra tjeré né kodet
ekonomike, p.sh.: po nisem prej fundi z.Aliu e béri njé pyetje, kodi ekonomik 13 330 4 mijé 680
euro, ky pozicion pérmban fakturen e postés, gé kemi pér shpérndarjen e fakturave té tatimit né
proné. Po vazhdoj me Samiun, edhe ky ka bé njé pyetje pér kodin ekonomik pér shpenzime té
kodit 13 509, ekskluzivisht shumén prej 90 mijé euro té BE-sé, projektit “kros border” pér
financimin e shtépisé sé kulturés, né kété rast éshté fjala pér aparaturén e kinemasé gé e kemi
instalu né shtépiné e kulturés. Lista e subvencioneve nuk paraqitet né pasqyrat financiare, lista e
projekteve qé té parashihen, ku kané mbérri edhe kjo éshté njé problem né vecanti ajo
shpjegohet né raportin e prokurimit. Struktura e subvencioneve, p.sh.: éshté prej krejt shumés sé
shpenzuar pér subvencione 87 mijé e 885 euro jané subvencione té shpenzuara nga Zyra e
Kryetarit, 15 mijé jané nga Drejtoria pér Bujgési, 11 mijé e 610 jané shérbime sociale dhe 26 mijé
994 euro jané nga DKRS-ja. Ishte njé pyetje, kodi 13 501 pér pajisje, shuma ma e madhe qé
pérfshin jané né Drejtoriné e Arsimit, Kontratat pér shérbime té vecanta, ky éshté njé proces tash
uné nuk kam ndonjé sqarim, por vetém até se aq mjete jané shpenzu. Ju falénderoj pér dégjim
edhe njé herg, nése kam harrua ndonjé pyetje ju kérkoj falje.

Kryesuesi: Drejtor, ishin edhe nja dy pyetje rreth shérbimeve intelektuale dhe njé pyetje nga
Mirlinda pér vesh mbathje né Drejtoriné e Administratés.

z.lbrahim Rama: Pér veshmbathje nuk mé kujtohet ¢ka u ble, ndérsa shérbime intelektuale 10
mijé e 900 euro edhe kjo éshté pjesé e projektit “kros border” té BE-s€, qé jané paguar shérbimet
né DKRS-né .

Kryesuesi: Drejtor ndoshta do té ishte miré, se vazhdimisht nga ana e késhilltaréve po thuhet
nga anétaret, se geto kodet té cilat jané pak jo boll té informuara pér ne, ndoshta ka gené miré
gé pasqyrat e tjera té cilat na viné me pasu me njé sugjerim té shkurtér né ményré qé mos té
béjmé vazhdimisht pyetje.



z.Daut Xhemajli: Sqarimet vazhdimisht jané té nevojshme, a ka mundési drejtor me pas, se
pasqyra e ekzekutimit fage 3, jo krahasim me vitin e kaluar shpenzimet po té planifikuara sa kané
gené kéto shpenzime edhe realizimi i kétij viti deri né kété 9 mujoré. Uné pa hy né substanca né
thelbin e kétyre shérbimeve, mendoj gé jo vetém pér kété po pér gjitha na duhet me pas jo
krahasim me vitin e kaluar po me bé ekzekutimin e buxhetit me planifikimin. Tjetra, té hyrat
vetanake, ne e theksuam se njé komuné qé nuk angazhohet pér kété puné éshté problem, sa
drejtorit i kané pas planifikimet e sakta dhe sa i kané realizua, p.sh.: drejtori i Arsimit genka kétu,
22 mijé euro, sa jané realizu vetém 6 mijé, pse, ku éshté defekti. Te Inspeksioni 100 euro i ka
mbledh, d.m.th té hyrat nga inspektimet sa i ka pas té planifikuara 1900 euro, pér me mat a jané
duke funksionuar a jo.

Kryesuesi: Po shpresoj se drejtori né pasqyrat e vitit té€ ardhshém do té keté parasysh edhe
kété ga po e kérkojné anétaret e KPF-sé. Ja kisha dhéné fjalén nénkryetarit.

z.Hasan Aliu: Po lidhem pak te Dauti, domethéné shérbimet kontraktuese tjera, te gjitha ato te
cilat nuk jané te parapara me kod specifik ti i get qaty, tash nése i hijm asaj té cilén po e kérkon ti,
me siguru do té dalin pasgyrat shume polemike, por ne rast se e thua ne aspekt intern, a duhet ta
keté gdo shérbyes civil ne tavoline se sa i ka te planifikuara dhe ¢ka ka me investuar éshté dicka
tjetér. Megjithaté ato te cilat po i kérkon me dashté me hulumtuar i ke ne shtépi, jo vec ti, por té
gjithé késhilltarét e Kuvendit té&€ Komunés. Céshtjen tjetér té cilén po e lyp késhilltarja Mirlinda, sa
kilometra jané shtruar ne rrugén ne Skifteraj, Remnik, Beguncé e krejt ato uné besoj gé do te
kesh mundési me i pa né raportin e kryetarit qé e jep ne fund te vitit, edhe né até raport kryetari
del dhe tregon sa kilometra jané shtruar asfalt ne lokalitete te ndryshme, besoj ge nuk éshté
shume problematike. Céshtja tjetér, derisa Drejtoria pér Kulturé ka pasur njé aktivitet dhe nuk ka
pasur buxhet te vetin pér disa rekuizita té sportit e ndérsa éshté furnizuar nga Administrata dhe
Personeli.

Kryesuesi: Uné atéheré po ju falénderoj te gjithéve pér kontributin gé dhaté rreth késaj pike té
rendit te dités, dhe si piké té treté té rendit té dités kemi:

3. Draft strategjia komunale kundér dhunés ne familje dhe plani i veprimit 2016-2018

la kishim dhané paraprakisht fjalén zyrtares pér barazi gjinore.

znj.Ibadete Hyseni: Meqgenése strategjia éshté njé dokument mjaft voluminoz, uné do té
mundohem né pika te shkurta ta béj njé pérmbledhje té kétij dokumenti. Grupi punues pér
strategjiné komunale dhe plani i veprimit pér periudhén 2016-2018 né pérbérje té 7 anétaréve, e
cila ka ardhur me vendim te kryetarit té komunés ju prezantojmé draftin me ané te kétij
dokumenti. Hartimi dhe zbatimi i késaj strategjie mundéson koordinimin e pérpjekjeve ekzistuese
té té gjithé dikastereve qé trajtojné céshtjen e dhunés né familje. Qéllimi i vetém i kétyre
pérpjekjeve éshté gé te parandaloj dhe luftoj dhunén ne familje. Kjo strategji i referohet
implementimit te planit nacional té veprimit kundér dhunés ne familje si dhe zbatimit te kuadrit
ligjor, i cili ndér té tjera thekson hartimin e politikave té reja né nivel lokal dhe parandalimin,
mbrojtjen dhe riintegrimin e viktimave te dhunés ne familje, si dhe mbéshtetjen financiare té
strehimoreve regjionale qé strehojné kéto viktima. Né keté strategji jané caktuar 4 objektiva
strategjike, té cilat jané: pabarazité gjinore, arsimimi dhe edukimi, fugizimi i bazés ekonomike si
dhe fuqizimi dhe bashképunimi ndérinstitucional. Pé&r me tej kéto objektiva strategjike jané
zbérthyer né 12 objektiva specifike, pér te cilat éshté hartuar njé plan veprimi i detajuar me
aktivitete, institucionet pérgjegjése dhe partneret pér zbatimin e tyre, vlerésimet gé lidhen me
afatin kohoré té zbatimit té tyre si dhe planin e monitorimit. Sa i pérket kostos financiare pér
realizimin e objektivave, grupi punues nuk kemi caktuar ndonjé kosto, pér arsye se ne dakordim

me menaxhmentin e larté té komunés, gjegjésisht kryetarin e komunés, mbetet gé kostoja
financiare pér realizimin e aktiviteteve té caktuara né keté strategji té caktohet pér ¢do aktivitet
dhe té béhet kérkesé né formé te shkruar pér ndarjen e mjeteve financiare dhe specifikimin e
aktivitetit. Aktivitetet né planin e veprimit jané radhitur sipas tre shtyllave bazé té pércaktuara
edhe ne planin nacional te veprimit kundér dhunés né familje, parandalim, mbrojtje dhe
riintegrim. Pér arritjen e objektivave te késaj strategjie aktivitetet jané specifikuar edhe sipas
prioritetit né aktivitete afatshkurta, afatesme, afatgjate si dhe aktivitetet ne vijimési. Procesi i
hartimit te késaj strategjie e ka ndjekur njé proces té gjaté diskutimesh, ku jané mbajtur takime
publike me institucione té ndryshme gjegjése, qé merren me trajtimin e ¢éshtjes sé dhunés ne
familje, por edhe me grupet e ndryshme te interesit, organizata te ndryshme té shogérisé civile.
Pér zbatimin e késaj strategjie obligohet Komuna e Vitisé me té gjithé sektorét e saj relevant si
dhe té gjithé institucionet e tjera gjegjése dhe partneret mbéshtetés. Si grup punues jemi
munduar gé né keté dokument te béjmé njé analize té situatés aktuale dhe problematikes, e cila
shkakton dhunén né familje ku dhe kemi ardhur né disa pérfundime, ku nder shkaktaret kryesor
te dhunés né familje jané pabarazité gjinore, gjendja e renduar ekonomike si dhe disa probleme
sociale té cilat jané té cekura né kété dokument.

Kryesuesi: Hapim debat rreth késaj pike té rendit té dités: A doné ta merr fjalén dikush ju
lutem?

znj.Mirlinda Sadiku: Kam qené pjesé edhe e grupit punues, kjo éshté njé teme mjaft e
ndishme, tash se fundmi e patém fatkeqésisht edhe njé rast me fatalitet, ma merr mendja qé
éshté momenti i fundit qé geveria dhe geverisjet komunale te vetédijesohen pér kété fenomen, i
cili fatkegésisht po na ndodh e po na merr jeté njerézish ¢ka éshté dicka e dhimbshme. Pasi gé
kam gené pjese e grupit punues gjithmoné e kam potencuar ta keté njé kosto financiare, kam
insistuar ne até pér arsye se € fundmi ju e dini shume mire gé né kuvendin komunal e kemi
aprovuar njé strategji komunale pér personat me aftési té kufizuar dhe asnjéheré nuk na éshté
dhéne pérgjigja dhe ajo ka nénkuptuar se nuk éshté menduar kostoja financiare, nuk éshté
menduar te ndahet nga komuna asnjé cent. Me béri pérshtypje njé paragraf ku thoté:
“institucionet komunale té Vitisé jané té pérkushtuara né parandalimin dhe luftimin e kétij
fenomeni té démshém pér shogériné toné né pérgjithési, atéheré si do ta luftoj Komuna e Vitisé
dhe institucionet komunale kur nuk éshté ndaré njé buxhet, nuk éshté ndaré njé kosto financiare.
Ta zémeé kjo vjen né kundérshtim me até, p.sh.: e kemi njé viktimé té dhunés ne familje ku kétu si
aktivitet né bazé té késaj strategjie parashihet ofrimi i mbéshtetjes ekonomike pérmes pagesés sé
girasé rastet e pazgjidhura, p.sh.: ajo mund te shkoj te gendra gé éshté pér mbajtje ne Gijilan,
mirépo pas 6 muajve ka mundési duhet te kthehet prapé te familja e vet, atéheré komuna duhet
t'i ofroj strehim asaj viktime né ményre qé mos te jeté ajo prapé e atakuar me dhuné né familje,
sepse mundet me pas njé fund fatal, prandaj kosto financiare té késaj strategjie uroj té keté,
éshté shume e gélluar gé mbéshtetja financiare e strehimores regjionale té béhet né pérqgindje
té numrit te viktimave.

z.Bekim Azizi: Njé pyetje, kétu shkruan martesa e hershme éshté shkelje e té drejtave té
njeriut: Eshté paraparé mosha apo qysh? Kétu éshté specifikuar mbi 90% dhuna ndaj femrés, e
kétu éshté problemi te dhuna familjare, gé jané té pérfshiré edhe fémijét, té moshuarit, fémijét.
Uné mendoj gé té moshuarit jané kategori mé e prekur sepse pérballen me mungese respekti e
pérkushtimi. Sa i pérket femrave, gjerat kane |évizur pozitivisht, ndérsa dhuna ndaj fémijéve qé
kryesisht béhet nga femra ndaj fémijéve, sepse femrat jané né mbikéqyrje té fémijéve.

z.Daut Xhemajli: Kjo me shumé éshté program komunal kundér dhunés né familje sesa
strategji. E kam pérvojén né keté aspekt, sepse i kam paré té gjithé kéta mekanizma qe
funksionojné né nivel té Kosovés, shumé komuna me herét e kane hartuar keté strategji. Komuna

si njé prej mekanizmave institucional té koordinoj aktivitetet né baza vullnetare me akteret
policing, prokuroringé, shoqgériné civile, gendrat e tjera pér punésim e mirégenie sociale, me
gellim gé aktivitetet e tyre té mundésojné parandalimin, mbrojtjen dhe rintegrimin e viktimave.
Qéllimi i késaj strategjie éshté forcimi i kétyre mekanizmave, bashkérendimi i aktiviteteve politike
dhe monitorimi i aktiviteteve, raportimi pér veprimet, né ményre ge te parandalojné apo
trajtojné né ményré adekuate viktimat e dhunés ne familje. Pérshkrimi i gjendjes aktuale éshté
dashur te jeté né fillim si hyrje. Uné e kam me vete programin kundér dhunés né familje ne nivel
té Kosovés, sikur té funksionon kjo shogéri sipas atyre mekanizmave nuk do te kishe dhuné né
familje, sepse duke filluar nga shogéria civile, mediave té cilat sikur té informojné menjéheré jané
akterét gé reagojné dhe menjéheré trajtohen kéto raste. Strehimoret e Kosovés financohen,
megjithése buxheti i tyre éshté i vogél prej Qeverisé sé Kosovés, Ministrisé pér Puné dhe
Mirégenie Sociale. Vitia nuk ka asnjé marréveshje me keté strehimore regjionale nuk ka asnjé
marréveshje pér té financuar apo ndihmuar né keté strehimore. Sa i pérket fushave té veprimit,
né programin e Kosovés jané forcimi i institucioneve jo pabarazia gjinore, mentaliteti, tradita,
fugizimi i bazés ekonomike, edukimi dhe vetédijesimi pérmes shkollés. Uné mendoj gé pér
monitorim dhe zbatim té késaj strategjie duhet te jete komuna e Vitisé si e pérgjithésuar ose
koordinatori, dhe pér vlerésimin dhe progresin e késaj strategjie eshé Kuvendi. Sa i pérket
informimit duhet ta informojné koordinatorit, pastaj kryetari informohet nga ai. Sa i pérket
buxhetit, té gjithé akterét e kane buxhetin e tyre, p.sh.: policia e ka buxhetin e saj, strehimorja e
ka buxhetin e saj, gendra pér pune sociale ka zyrtar qé paguhet pér até puné e te gjithé
mekanizmat e tjeré gé jané inkorporohen.

z.Sami Demelezi: Uné do te isha ndalur te shifrat, tek kapitulli i arsimit nga 683 mésimdhénés
249 jané femra, prandaj del njé pérgindje mjaft e mire mbi 36%, nga 22 drejtoré 3 femra, nuk
éshté njé pérgindje me shpérblye, Kuvendi i Komunés 10 nga gjithsej 27, njé pérqgindje mjaft e
miré. Ndérsa tek martesat e hershme éshté mjaft inkurajuese, sepse éshté vetém njé rast, ndérsa
te divorcet éshté njé statistike jo e mire dhe brengosése, sepse éshté ne rritje, gjithashtu
inkurajuese éshté edhe raportimi i dhunés né familje, éshté keq qé ndodh dhuna ne familje, por
me keqg éshté mos me u raportuar. Te plani i veprimit, sa i pérket debateve nuk e di sa e kane
shikueshmériné kéto televizione, megjithaté éshté njé plan i veprimit i miré, por éshté problem
me u realizuar te té gjitha kéto objektiva.

znj.Ibadete Hyseni: Do te mundohem té pérgjigiem né pyetjet, éshté fjala te martesat e
hershme né Komunén e Vitis€, thamé se éshté shkelje e te drejtave te njeriut, sepse privojné té
rinjté nga arsimimi, zhvillimi dhe perspektivat afatgjate dhe ne rastet me te shpeshta qé paragitet
dhuna ne familje jané kéto raste. Mandej, thaté se strategjie i referohet 90% femrave, ne ju kemi
referuar situatés aktuale, sepse pér vitin 2013, 2014 dhe 2015 té gjitha viktimat jané femra. Sa i
pérket Dautit, e kemi ftuar pér konsulenté até dhe Nuredin Lutfiun, por nuk na kane ofruar
ndihmé, ai tha gé Komuna e Gjilanit, Dragashit e kane hartuar keté strategji, e pér dallim nga ne
jané pérkrahur nga organizata té ndryshme. Sa i pérket pse pabarazité gjinore, jané pérfshiré né
fushéveprimin e késaj strategjie, ne nuk iu kemi referuar vetém komunés tone, por ne gjithé
vendin dhe kemi paré se burimi i dhunés né familje jané pabarazité gjinore, strategjia nuk éshté
dokument i mekanizmit, sepse mekanizmi éshté themeluar né gershor té kétij viti, ku kemi
nénshkruar edhe njé marréveshje bashképunimi né mes 15 akteréve gé trajtojné céshtjen e
dhunés né familje, jo vetém nga Komuna e Vitis€, por edhe disa nga akterét qé jané né regjion,
sepse né Viti nuk ka si¢c jané mbrojtési i viktimave, zyra pér ndihme juridike falas, gendra pér
ndérmjetésim. Tjetra ishte pér strehimoret, sic e di uné tash do té jeté njé marréveshje pér
financimin e strehimoreve, pasi gé viktimat nga Komuna e Vitisé nuk strehohen vetém né
strehimoren e Gjilanit, por edhe né strehimoren e Ferizajt. Strehimi ne strehimoren e Gjilanit

éshté 6 muaj, nga rasti specifik 1-2 vite, pastaj strehohen né strehimoret tjera regjionale, kur
viktima éshté e rrezikuar nga shkaktuesi i dhunés strehohet né strehimoren pér siguri te larté né
Prishtiné. Te plani i veprimit éshté e vértete nuk kemi caktuar kosto financiare, por kostoja
financiare mé e larté éshté pér financimin e kétyre strehimoreve dhe né pagesén e girasé sé
viktimés sé dhunés né familje, ndérsa aktivitete tjera jané aktivitete qé kérkojné pérkushtim té
resurseve njerézore.

z.Daut Xhemajli: Ju me keni ftuar pasi qé e keni pérfunduar dokumentin, prandaj uné nuk kam
dashur dhe as nuk mundem me u inkuadruar pasi té pérfundon njé projekt, sepse uné nuk
mundem me ndryshu, uné kam gené koordinator i kétij programi ne nivel té Kosovés dhe do ju
kisha ndihmuar, por nuk mund te kycem né fund té procesit.

z.Hasan Aliu: Me gjitha vérejtjet, nése kemi strategji né nivelin nacional asaj duhet me iu
adaptuar. Pér sa i pérket koordinatorit, uné kam gené ithtar i asaj se koordinatori té jete i jetés
institucionale, sepse po na paragesin pagesat problem e po vdes vullnetarizmi, e pér té gené
zbatuese kjo strategji do té ishte mire te kishte gene Njésia pér té Drejtat e Njeriut ose Qendra
pér Puné Sociale té ishte koordinatore. Me gjitha vérejtjet né KPF, uné propozoj gé kjo strategji te
shkoj ne kuvend me géllimin me zéne afatin dhe ndérkohé té pérmirésohet aty ku ka vérejtje.

Kryesuesi: Strategjia kundér dhunés né familje shtyhet pér seancén tjetér.

Si piké e treté té rendit té dités kemi:
3. Propozim rregullore pér pérshkrimin e detyrave té punés té punétoréve arsimor dhe
organizimin e punés né institucionet edukativo-arsimore né Komunén e Vitisé

z.Hekrem Shabani. Drejtoria e Arsimit ka hartuar keté propozim rregullore, e cila e rrit
pérgjegjésiné dhe efikasitetin e punétoréve arsimor dhe organeve drejtuese té shkollés, ku
kontribut té vecanté ka dhéné edhe zyrtarja e barazisé gjinore. Ne shkollé jané dy lloje organesh,
organe drejtuese dhe organet profesionale. Organe drejtuese jané drejtori, zévendésdrejtori,
Késhilli i Shkollés, Késhilli i Nxénésve, ndérsa organe profesionale jané arsimtari, profesori,
meésuesi, kujdestari i klasés dhe kujdestari i dités. Kjo éshté njé rregullore specifike, sidomos pér
ndalesat pér mos pérmbushjen e obligimeve té punés, pér mungesat e punétoréve arsimor né
mésim, ge kemi pasur shumé probleme se si té veprojmé, bile pa baze ligjore kemi vepruar,
géllimi ka gené me vetédijesu. Ne keté rregullore né ményré taksative i kemi rregulluar kéto
aspekte. Rregulloren kétu e keni, jam i hapur pér pyetje.

z.Daut Xhemaijli: Po ndalem te kjo, punétori arsimor nése brenda njé viti mungon pa arsye 5
dité pune, pérkatésisht 20 oré mésimi, i ndérpritet kontrata e punés ose nuk i vazhdohet kontrata
pér vitin vijues, iniciohet procedure disiplinore. Sipas meje kjo éshté pa kuptim, duhet te jeté e
tillé, punétori arsimor i cili mungon brenda 1 viti pa arsye 5 dité pune, pérkatésisht 20 oré mésimi
kundér tij duhet iniciohet proceduré disiplinore pér ndérprerjen e kontratés dhe nuk i vazhdohet
kontrata e punés. Kétu te sekretari, ku thuhet se i zbriten 2euro nga paga baze, punétorit teknik i
zbriten 3 euro nga paga mujore, nése éshté paga baze atéheré éshté me pérgindje. Pastaj thuhet
pér zbatimin dhe komentimin e késaj rregullore, pér zbatimin mundeni me thané pérkujdeset
shkolla, drejtorité, ndérsa pér komentimin e saj éshté Zyra Ligjore ose Kuvendi i Komunés, sepse
komentim drejtorité, cerdhja nuk béné. Pastaj ¢do dispozite e késaj rregullore ge éshté né
kundérshtim nuk mundemi me thang, e ge mund te jeté ne kundérshtim me dispozitat e ligjit dhe
udhézimeve té tjera, atéheré vlen depozitat e ligjit, atéheré mund té thuhet.

z.Bekim Azizi: Kétu te ndalesat, a jen né bazé té ligjit ndalesat, uné kisha théne nuk jané té
cekura shembull arkivat profesionale, gé e kane njé pune jashtézakonisht té&€ madhe, e te hartimi i
orarit qé pérgatitet né shkolla té médha a do te jeté né bazé té oréve kompensimi apo si.

znj.Mirlinda Sadiku: Uné do te isha ndalur te emérimi i késaj rregullore, sepse ne té
pérshkruhet pozita edhe e punétoréve teknik, ndoshta do te ishte mé miré té emérohet
rregullore pér stafin menaxherial dhe punétoréve teknik, me specifikuar, sepse brenda
rregullores pérshkruhen pozitat e tyre dhe ndéshkimet qé mund ti kené pér moskryerje te
detyrave té tyre. Po ashtu éshté propozuar nga Beka rregullorja pér mésimin joformal, e
konsideroj qé éshté dashur té parashihet né keté rregullore, sepse mbahet mésimi joformal, cili
do te jete ndéshkimi pér ata profesor ge nuk marrin pjese né mésimin joformal, gé organizohet
12 javé, cila do te jete lartésia e kompensimit material. Do te ishte mire té organizohen takime e
debate publike, sepse kjo ka te béjé edhe me ndéshkimet pér moskryerjen e detyrave té punés,
sepse shume ka pasur vérejtje né rregullore ge e keni aprovuar vitin e kaluar pér nxénésit.

z.5ami Demelezi: Né keté rregullore i kam disa vérejtje, p.sh.: te neni 1 géllimi i arsimit dhe
edukimi i nxénésve dhe i vijuesve, cka nénkupton? Pastaj te Késhilli i Shkollés thoté: “drejtori i
shkollés éshté sekretar i késhillit té shkollés dhe ka te drejte té propozoj zgjidhje dhe te marr
pjesé né debat, por pa te drejte vote”. Sa heré ka te drejté té mungoj anétari i Késhillit té Shkollés
dhe a duhet te mbahet procesverbal gjaté mbledhjeve qé mban ky késhill, kujt duhet ti raportoj
dhe sa mbledhje duhet se paku duhet ti mbaj Késhilli i Shkollés brenda vitit kalendarik, nése
Késhilli i Shkollés nuk mblidhet pér njé kohé té caktuar kush duhet ti marr pérgjegjésité dhe te
organizoj zgjedhje te reja pér Késhillin e Shkollés? Pastaj te kéto gjobat dhe mua po me duket
absurde me u dénu 2euro, 1 euro.

2.Ali Bajrami. Uné po ndalem kétu te drejtori, ku thuhet: “éshté pérgjegjés pér menaxhimin e
listave té pagés dhe administrimin e tyre”, por nése ka ndalesa a éshté prapé kompetencé e
drejtorit, nése pagat paguhen. Pastaj shgipton masat disiplinore te bazuara né ligj dhe rregullore
sipas propozimit te kujdestarit té klasés, késhillit té klasés apo késhillit té arsimtareve, po ndaj
personelit arsimore nuk e hasa askund apo jané te rregulluara me ligj e i kryen Drejtoria e Arsimit.
Tjetér cka me ra ne sy Késhilli i Shkollés zgjidhet prej 5 mésimdhénésve dhe 3 prindérve, por tash
kétu po ceket né rastin e shkollave té nivelit 2 dhe 3 té mesme, zgjidhet edhe 1 prej nxénésve,
nése aty ku nuk zgjidhet prej nxénésve cka po béjmé, 4 me 4 cka béjné. Tjetra cka kisha pasur me
cekur te anétaret e Késhillit té Shkollés zgjidhet me voté té fshehté, kryetari i késhillit té shkollés
zgjidhet ¢do vit nga késhilli nga radhét e pérfagésuesve té prindérve, kétu po thoté gé mund té
rizgjidhet a mundet 1 here a 2 here apo pér afat té pacaktuar?

znj.Ibadete Hyseni: Meqgé u lakua emri im nga zyrtari i Drejtorisé se Arsimit, uné konsideroj se
e drejta pér arsim éshté e drejte themelore e individit, megé kjo rregullore do te del né debat
publik propozoj qé té shtohet edhe njé depozité pér késhillin e prindérve, dhe tjetra éshté te
ndalesat apo te masat ndéshkimore, nuk e di sa éshté harmonizuar kjo rregullore me rregulloren
tjetér e cila éshté ne fuqi pér masat disiplinore, po me duket se jané béré ndéshkime té dyfishta,
atje me masa disiplinore e kétu me gjoba pér shkelje té njéjte.

z.Daut Xhemajli: Mendoj se neni 19 ku thoté: “pér mosdorézimin me kohé té punés té ¢do
punétori drejtorit i zbritet 50% nga paga, uné mendoj se né fund te vitit shkollor duhet té béhet
vlerésimi, né rast se nuk e dorézon punén me kohé né fund te vitit éshté 50%, por né rast se nuk
e dorézon fare duhet té shkruhet se iniciohet proceduré disiplinore.

Kryesuesi: Duke ju falénderuar pér debatin konstruktiv, qé kjo rregullore ta merr formén e
duhur, e hedh ne votim qé té shkoj né debat publik: Kush éshté pér. Konstatoj se me votat
unanime aprovohet edhe kjo piké e rendit té dités.



Si piké té katér té rendit té dités kemi:
4. Propozim vendimi pér aprovimin e Planit té Punés té Komitetit Konsultativ pér Personat
me Aftési té Kufizuara pér vitin 2016-2018

Kryesuesi: Megenése me Ligjin mbi Vetéqeverisjen lokale dhe Statutin e Komunés se Vitisé
parashihet gé té formohen komitete konsultative, né vitin e kaluar i kemi themeluar dy komitete,
komitetin konsultativ pér personat me aftési té kufizuar dhe komitetin konsultativ pér
pjesémarrjen e qytetaréve né vendimmarrje, kéta kané punuar né keté drejtim dhe ia kané sjellur
komitetit planet e punés pér vitin 2016, atéheré uné e hapi debatin rreth kétij plani.

z.Daut Xhemaijli: Eshté miré qé e kemi keté komitet, por te aktivitetet e tilla, uné mendoj qé
rregullimi, jo eliminimi i pjerrinave pér shkolla, duhet té jeté jo vetém ne 2-3 shkolla, por duhet
né té gjitha shkollat té pérfundoj né 2016.

2.Ali Bajrami. Te aktivitetet dhe mbéshtetja financiare te parapara pér vitin 2016, éshté e
udhés gé té gjejmé ményra ti mbéshtesim, sepse nuk genka ndonjé kosto e larte financiare, andaj
béni pérpjekje me Drejtoriné e Ekonomisé dhe Financave, gé aktivitetet gé jané paraparé té mos
mbesin pa u realizuar pér shkak té mjeteve financiare.

z.Bekim Azizi: Nuk e di sa iu kane pérmbajtur strategjisé qé e kemi miratuar pér personat me
aftési te kufizuar 2016-2018, por mendoj gé duhet ta kemi parasysh gé ¢do plan gé e parashohim
té jeté né pérputhje me strategjiné e tillé.

Kryesuesi: E hedhim né votim: Kush éshté qé té shkoj pér miratim né Kuvend. Atéheré
konstatoj me votat e té gjithé té pranishme miratohet edhe kjo piké e rendit té dités.

Si piké té pesté té rendit té dités kemi:
5. Plani i punés pér vitin 2016 i Komitetit Konsultativ pér Pjesémarrjen e Qytetaréve né
Vendimmarrje

Kryesuesi: Edhe ky éshté njé komitet gé e kemi themeluar, njé mbéshtetje t€ madhe né
funksionimin e tij éshté duke e dhen ATRC-ja né krye me Nora Sokolin. Jemi té parét ne nivel té
Kosovés gé e kemi formuar dhe ja hekin méditjet ata. Plani i punés i kétij komiteti pas
shpérndarjes se materialeve pér KPF éshté ndryshuar pas disa takimeve gé kemi pasur. Hapim
debat pér keté piké té rendit té dités.

E hedhim né votim qé té shkoj pér miratim né Kuvend. Konstatoj se me votat unanime miratohet
edhe kjo piké e rendit té dités.
Me kaq shpallé té mbyllur kété mbledhje.

Mbledhja pérfundoi né ora 12:30

Procesmbajtés: Kryesuesi i Kuvendit té Komunés sé Vitisé
llir Zuka z.Naim Pira

